


ຄຳນຳ

ຈຸດປະສົງ

ການພັດທະນາຄຳແນະນຳເພ່ືອໃຊ້ເປັນບ່ອນອີງສະບັບນ້ີ 
ແມ່ນມາຈາກການຄົ້ນຄວ້າເອກະສານຕ່າງໆ ຂອງ
ລັດຖະບານແຫ່ງ ສປປ ລາວ ແລະ ປະເທດໄທ ໃນ
ພາສາທ້ອງຖິ່ນ ລວມທັງເອກະສານທີ່ຖືກແປເປັນ 
ເປັນພາສາອັງກິດຢ່າງເປັນທາງການ ແລະ ບ�ເປັນທາງການ. 
ເອກະສານເຫຼົ່ານີ້ລວມມີ ສົນທິສັນຍາວ່າດ້ວຍການ
ຮ່ວມມືລະຫວ່າງປະເທດດ້ານອາຍາ (MLAT), ກົດໝາຍ
ວ່າດ້ວຍການດຳເນີນຄະດີອາຍາ, ກົດໝາຍວ່າດ້ວຍ
ສັດນ�າ ແລະ ສັດປ່າ ແລະ ກົດໝາຍວ່າດ້ວຍປ່າໄມ້ ເຊ່ິງ
ໄດ້ລະບຸໄວ້ໃນພາກເອກະສານອ້າງອີງດ້ານລຸ່ມ.
ເຈົ ້າໜ້າທີ ່ບັງຄັບໃຊ້ກົດໝາຍ, ໄອຍະການ ແລະ 
ຜູ່ພິພາກສາຂອງ ສປປ ລາວ ແລະ ປະເທດໄທ ໄດ້
ໃຫ້ແນວທາງໃນການພັດທະນາຄຳແນະນຳສະບັບນີ້
ເຊັ່ນກັນ ໃນລະຫວ່າງການປະຊຸມສຳມະນາແລກປ່ຽນ
ບົດຮຽນກ່ຽວກັບການດຳເນີນຄະດີສັດປ່າ ເຊິ່ງໄດ້
ຖືກຈັດຂ້ຶນເປັນສ່ວນໜ່ຶງຂອງໂຄງການ "ຕ�ຕ້ານການ
ລັກລອບຄ້າຂາຍສັດປ່າໃນເຂດສາມຫຼ່ຽມຄຳ". ໃນ

ຈຸດປະສົງຂອງຄຳແນະນຳສະບັບນີ້ ແມ່ນເພື່ອຮັບປະກັນການຮ່ວມມືຢ່າງມີປະສິດທິຜົນລະຫວ່າງໄອຍະ 
ການ ແລະ ເຈົ້າໜ້າທີ່ບັງຄັບໃຊ້ກົດໝາຍໃນການສືບສວນ-ສອບສວນ ແລະ ດຳເນີນຄະດີອາຊະຍາກຳ 
ສັດປ່າຂ້າມຊາດພາຍໃນປະເທດ ແລະ ລະຫວ່າງສອງປະເທດລາວ-ໄທ. 
ຄຳແນະນຳສະບັບນີ້ ໄດ້ກຳນົດບັນດາແນວທາງທີ່ໄອຍະການສາມາດເຮັດໄດ້ ເພື່ອຊ່ວຍໃຫ້ການປະກອບ
ສຳນວນຄະດີອາຊະຍາກຳສັດປ່າ ແລະ ການນຳສະເໜີຕ�ຊັ ້ນສານມີຄວາມໜັກແໜ້ນຂຶ້ນ. ແນວທາງ
ດັ່ງກ່າວ ປະກອບດ້ວຍການປະຕິບັດຕ່າງໆທີ່ໄດ້ຮັບຜົນດີໃນການຮ່ວມມືຂ້າມຊາຍແດນ, ການເກັບໂຮມ
ຫຼັກຖານ, ການຂະຫຍາຍການສືບສວນ-ສອບສວນເພື່ອສາວໄປຫາເຄືອຂ່າຍອາຊະຍາກອນ ແລະ 
ການພິຈາລະນາດ້ານອື່ນພິເສດ ເຊັ່ນ: ພິຈາລະນາຄຳຖະແຫຼງຜົນກະທົບຕ�ຊະນິດພັດທີ່ຖືກເຄາະຮ້າຍ. 
ຄຳແນະນຳສະບັບນ້ີແມ່ນຢູ່ພາຍໃຕ້ກົດໝາຍ ແລະ ລະບຽບການພາຍໃນຂອງສາທາລະນະລັດ ປະຊາທິປະໄຕ 
ປະຊາຊົນລາວ ແລະ ລາຊະອານາຈັກໄທ.
 

ການປະຊຸມສຳມະນາດັ່ງກ່າວນີ້, ເຈົ້າໜ້າທີ່ໃຂະບວນ
ການຍຸດຕິທຳທາງອາຍາໄດ້ເນ້ັນໃຫ້ເຫັນເຖິງຂ້ັນຕອນ, 
ກົດໝາຍ ແລະ ລະບຽບການຕ່າງໆຂອງລັດຖະບານ
ທ່ີກ່ຽວຂ້ອງກັບການດຳເນີນຄະດີອາຊະຍາກຳສັດປ່າ. 
ພວກເຂົາໄດ້ແລກປ່ຽນກ່ຽວກັບກໍລະນີສຶກສາ, 
ປະສົບການໃນການເຮັດວຽກຮ່ວມມືກັບສາກົນ 
ແລະ ແນວທາງການປະຕິບັດທ່ີໄດ້ຜົນດີໃນການດຳເນີນ
ຄະດີກັບກໍລະນີອາຊະຍາກຳສັດປ່າ. ພວກເຂົາໄດ້
ສົນທະນາກ່ຽວກັບເຕັກນິກພິເສດໃນການເກັບໂຮມ
ຫຼັກຖານ ແລະ ປະເພດຂອງສິ່ງທີ່ສາມາດຖືເປັນ
ຫຼັກຖານໄດ້ໃນຊັ້ນສານຂອງປະເທດພວກເຂົາ. 
ໂຄງການ “ຕ�ຕ້ານການລັກລອບຄ້າຂາຍສັດປ່າໃນ-
ເຂດສາມຫຼ່ຽມຄຳ” ແມ່ນໄດ້ຮັບທຶນຈາກສຳນັກງານ 
ປາບປາມຢາເສບຕິດ ແລະ ບັງຄັບໃຊ້ກົດໝາຍ
ລະຫວ່າງປະເທດ ຂອງກະຊວງການຕ່າງປະເທດ
ສະຫະລັດ ອາເມຣິກາ (INL) ແລະ ຈັດຕັ້ງປະຕິບັດ
ໂດຍກອງທຶນອະນຸລັກທຳມະຊາດໂລກ (WWF) 
ຮ່ວມມືກັບອົງການ WJC ໂດຍມີຄູ່ຮ່ວມງານເປັນ
ລັດຖະບານແຫ່ງ ສປປ ລາວ ແລະ ລັດຖະບານຂອງ
ປະເທດໄທ.

ສາລະບານ

ຄຳແນະນຳໃນການດຳເນີນຄະດີ:
ຄຳນຳ, ຈຸດປະສົງ
ສາລະບານ

ຜົນກະທົບຂອງອາຊະຍາກຳສັດປ່າ
ເປັນຫຍັງພວກເຮົາຈຶ່ງຄວນເອົາໃຈໃສ່ໃນການປົກປ້ອງສັດປ່າ?
ເຈົ້າໜ້າທີ່ໃນຂະບວນການຍຸຕິທຳທາງອາຍາສາມາດຊ່ວຍປົກປ້ອງສັດປ່າໄດ້ແນວໃດ?

ການຮ່ວມມືແບບບ�ເປັນທາງການ
ເມື່ອໃດທີ່ພວກເຮົາຄວນໃຊ້ການຮ່ວມມືແບບບ�ເປັນທາງການ?
ເປັນຫຍັງພວກເຮົາຈຶ່ງຄວນໃຊ້ການຮ່ວມມືແບບບ�ເປັນທາງການ?

ຄະນະສະເພາະກິດ

ການຮ່ວມມືແບບເປັນທາງການ
ເປັນຫຍັງພວກເຮົາຈຶ່ງຄວນໃຊ້ການຮ່ວມມືແບບເປັນທາງການ?
ການຊ່ວຍເຫຼືອຢ່າງເປັນທາງການປະເພດໃດທີ່ສາມາດຮ້ອງຂໍໄດ້ ສຳລັບຄະດີອາຊະຍາກຳ
ສັດປ່າຂ້າມຊາດ?

ໃຫ້ການຊ່ວຍເຫຼືອແກ່ການສືບສວນ-ສອບສວນ
ເຈົ້າໜ້າທີ່ປ່າໄມ້ກຳລັງສືບສວນຄະດີອາຊະຍາກຳສັດປ່າ ແລະ ໄດ້ຂໍຄຳແນະນຳຈາກທ່ານ. 
ທ່ານຄວນຈະແນະນຳໃນດ້ານໃດແດ່ທີ່ສຳຄັນ?

ກົດໝາຍວ່າດ້ວຍສັດປ່າ
ມີກົດໝາຍໃດແດ່ທີ່ກ່ຽວຂ້ອງກັບຄະດີອາຊະຍາກຳສັດປ່າໃນ ສປປ ລາວ? 

ການປະກັນຕົວ ແລະ ການປ່ອຍຕົວພາງ
ຜູ່ຖືກສົງໄສທີ່ຖືກຈັບກຸມຄວນໄດ້ຮັບການປ່ອຍຕົວພາງຫຼືບ�?

ສິ່ງທີ່ຄວນພິຈາລະນາໃນການດຳເນີນຄະດີ

ການຮິບຊັບ

ກໍລະນີສຶກສາຂອງການປະຕິບັດທີ່ໄດ້ຜົນທີ່ສຸດ

4

5

6

7

8

9

10

11

13

14

15

16

17



Impact of Wildlife Crime 4 Impact of Wildlife Crime 5

ອາຊະຍາກຳດ້ານສ່ິງແວດລ້ອມມີຜົນກະທົບຢ່າງຮ້າຍແຮງຕ�ຊີວະນາໆພັນຂອງໂລກຂອງ
ພວກເຮົາ ແລະ ສ່ົງຜົນກະທົບໃນທາງລົບຕ�ສະພາບດິນຟ້າອາກາດ, ສຸຂະພາບຂອງຄົນ 
ແລະ ຄວາມປອດໄພຂອງຊຸມຊົນໃນທ້ອງຖ່ິນ. 

ສ່ວນໃນມຸມມອງດ້ານການເງິນ, ການລັກລອບຄ້າຂາຍສັດປ່າຢ່າງຜິດກົດໝາຍ ກໍແມ່ນອາຊະຍາກຳ
ທ່ີມີຜົນກຳໄລສູງທ່ີສຸດເປັນອັນດັບສ່ີຂອງໂລກ ຮອງຈາກການຄ້າມະນຸດ. ຖ້ານັບລວມກັນກັບອາຊະ
ຍາກຳທາງປະມົງ ແລະ ການລັກລອບຕັດໄມ້ຢ່າງຜິດກົດໝາຍ, ອາຊະຍາກຳທັງສາມປະເພດນ້ີ ໄດ້ສ້າງ
ລາຍຮັບ ປະມານສອງພັນຕ້ືໂດລາສະຫະລັດຕ�ປີ ແລະ ຍັງມີສ່ວນກ່ຽວພັນກັບອາຊະຍາກຳປະເພດ
ອ່ືນໆ ເຊ່ັນ ອາຊະຍາກຳທາງການເງິນ ແລະ ການສ�ລາດບັງຫຼວງ. 

ຊ້າງ ແລະ ແຮດຊ່ວຍສ້າງພູມສັນຖານ ແລະ ຊ່ວຍໃຫ້ຕົ້ນໄມ້ 
ແລະ ພືດງອກຂຶ້ນໃໝ່. ເສືອ ແລະ ລິ່ນຊ່ວຍປັບຈຳນວນ
ປະຊາກອນຂອງສັດອື່ນໆໃນປ່າໃຫ້ສົມດຸນ

ຜົນກະທົບຂອງອາຊະຍາກຳສັດປ່າ th4 <

ຜູ່ລັກລອບຄ້າຂາຍສັດປ່າສ່ວນຫຼາຍຈະຖືວ່າ ການຄ້າຂາຍ
ສັດປ່າເປັນທຸລະກິດທີ່ມີຄວາມສ່ຽງຕ�າ ແລະ ໃຫ້ຜົນ
ຕອບແທນສູງ. ອາຊະຍາກຳປະເພດນີ້ມີຄວາມສ່ຽງໜ້ອຍ
ທີ່ຈະຖືກລົງໂທດ ໂດຍລະບົບຍຸຕິທຳທາງ ອາຍາ ແລະ 
ພວກເຂົາກໍສາມາດສ້າງລາຍຮັບພຽງພໍທີ່ຈະໃຊ້ຊີວິດແບບ
ມີອຳນາດຫຼູຫຼາຟຸມເຟືອຍ. 

ເພ່ືອໃຫ້ການລົງໂທດມີຜົນເຮັດໃຫ້ຜູ່ກະທຳຜິດເຂັດຫຼາບ, ມັນຕ້ອງມີຄວາມຮຸນແຮງເໝາະສົມກັບ
ຄວາມຮ້າຍແຮງຂອງອາຊະຍາກຳປະເພດນ້ີ ແລະ ຕ້ອງມີການວາງໂທດຢ່າງສະໝ່ຳສະເໝີໃນທຸກຄະດີ. 
ການລົງໂທດຄວນພິຈາລະນາດ້ານການເງິນຂອງຄະດີຢ່າງຮອບຄອບວ່າ:

ມູນຄ່າຂອງຊັບສິນທີ່ໄດ້ຮັບຈາກການກ�ອາຊະຍາກຳໃນຄະດີນີ້ມີເທົ່າໃດ?

ມູນຄ່າຂອງຊະນິດພັນທີ່ຖືກຊື້ຂາຍຢ່າງຜິດກົດໝາຍແມ່ນມີເທົ່າໃດ?

ຄວາມເສຍຫາຍທີ່ເກີດຂຶ້ນກັບຊະນິດພັນສັດດັ່ງກ່າວມີຫຍັງແດ່?

ຄວາມເສຍຫາຍຕ�ສິ່ງແວດລ້ອມມີຫຍັງແດ່?

ເປັນຫຍັງພວກເຮົາຈຶ່ງຄວນເອົາໃຈໃສ່ໃນການປົກປ້ອງສັດປ່າ?

ເຈ້ົາໜ້າທ່ີໃນຂະບວນການຍຸຕິທຳທາງອາຍາສາມາດຊ່ວຍປົກປ້ອງ
ສັດປ່າໄດ້ແນວໃດ?

50 ໂດລາສະຫະລັດ

ຖ້າຜູ່ລັກລອບຄ້າຂາຍ
ສັດປ່າຖືກປັບໄໝ 1,000

ໂດລາສະຫະລັດ

ສະຫະລັດ ສຳລັບ
ການຄ້າຂາຍນໍແຮດ
ໜຶ່ງຄັ້ງຢ່າງຜິດກົດ
ໝາຍໃນມູນຄ່າ
 

ການປັບໄໝດັ່ງກາວກໍຈະຖືກເບິ່ງ
ວ່າເປັນລາຄາພຽງເລັກນ້ອຍທ່ີຕ້ອງ
ຈ່າຍສຳລັບການເຮັດທຸລະກິດ. 

ເຊັ່ນ ປະຊາກອນກວາງ ແລະ ປວກ. 
ດັ່ງນັ້ນ, ການນຳເອົາສັດປ່າເຫຼົ່ານີ້ອອກຈາກ

ສະພາບແວດລ້ອມທຳມະຊາດຂອງພວກມັນ 
ຈຶ່ງສາມາດສົ່ງຜົນ ກະທົບຢ່າງໃຫຍ່

ຫຼວງຕ�ການເຮັດວຽກຂອງລະບົບນິເວດ
ທີ່ສຳຄັນ.  

ການຮ່ວມມືແບບບ�ເປັນທາງການມີປະໂຫຍດຫຼາຍສຳລັບຂະຫຍາຍການສືບສວນ-ສອບສວນ 
ແລະ ຫາຂ�ມູນເພີ່ມເຕີມເພື່ອໃຫ້ສຳນວນຄະດີໜັກແໜ້ນຂຶ້ນ. ພວກເຮົາຊຸກຍູ້ໃຫ້ເຈົ້າໜ້າທີ່
ປ່າໄມ້ພົວພັນກັບຄູ່ຮ່ວມມືຂ້າມຊາຍແດນເພື່ອ: 

ເປັນຫຍັງພວກເຮົາຈຶ່ງຄວນໃຊ້ການຮ່ວມມືແບບບ�ເປັນທາງການ?

ເມື່ອໃດທີ່ພວກເຮົາຄວນໃຊ້ການຮ່ວມມືແບບບ�ເປັນທາງການ?
ເມື່ອທ່ານໄດ້ຮັບຂ�ມູນຈາກເຈົ້າໜ້າທີ່ປ່າໄມ້ວ່າ ຄະດີອາຊະຍາກຳສັດປ່າມີອົງປະກອບ
ຂ້າມຊາດ ຄື:

ການຮ່ວມມືແບບບ�ເປັນທາງການ

ອາຊະຍາກຳສັດປ່າມີການວາງແຜນ ຫືຼ ເກີດຂ້ຶນຢູ່ຫຼາຍກວ່າໜ່ຶງປະເທດ ໂດຍ
ກຸ່ມຄົນທ່ີມີຢ່າງ  ໜ້ອຍສາມຄົນກະທຳຮ່ວມກັນ ແລະ ມີສ່ວນກ່ຽວຂ້ອງກັບ
ການກະທຳຜິດທ່ີມີໂທດຕັດອິດສະລະພາບສ່ີປີຂ້ຶນໄປ. 

ຜູ່ຖືກສົງໄສບ�ແມ່ນຄົນ 
ສັນຊາດປະເທດທ່ານ.

ຜູ່ຖືກສົງໄສມີການສື່ສານກັບ
ຄົນໃນປະເທດອື່ນ

ເພື່ອອຳນວຍຄວາມສະດວກ
ໃຫ້ການຄ້າຂາຍສັດປ່າຢ່າງ

ຜິດກົດໝາຍ.

ຖືກສົງໄສໂອນເງິນໄປ ຫືຼ ຮັບເງິນ
ຈາກປະເທດອ່ືນ.

ຜູ່ຖືກສົງໄສມີບັນຊີ
ທະນາຄານຢູ່ປະເທດອື່ນ

ຜູ່ຖືກສົງໄສມີບໍລິສັດທີ່ຕັ້ງຢູ່
ປະເທດອື່ນທີ່ອາດຈະເປັນ

ບໍລິສັດບັງໜ້າ.

ຜູ່ຖືກສົງໄສແຕ່ງງານກັບຄົນຕ່າງ
ປະເທດທ່ີອາດມີບົດບາດໃນ

ການຄ້າຂາຍສັດປ່າຜິດ
ກົດໝາຍ.

ຊີ້ແຈງສະພາບການ
ແລະ ອົງປະກອບຂອງ

ອາຊະຍາກຳ

ສ້າງພາບລວມການປະຕິບັດການ
ຂອງກຸ່ມອາຊະຍາກອນໃນຄະດີ

ອາຊະຍາກຳສັດປ່າຂ້າມຊາດ

ຮັບປະກັນໃຫ້ຂະບວນການ
ຮ່ວມມືແບບເປັນທາງການມີ

ປະສິດທິຜົນ

ຍົກຕົວຢ່າງ: 
ໃນຂະນະທີ່ປະເທດຮ້ອງຂໍກຳລັງດຳເນີນການເພື່ອອອກໝາຍຈັບຜູ່ກະທຳຜິດ ຫຼື ຜູ່ຫຼົບໜີ, ປະເທດຊ່ວຍເຫຼືອ
ສາມາດເລີ່ມຕົ້ນຕິດຕາມຮ່ອງຮອຍຜູ່ກະທຳຜິດໄດ້ທັນທີ. ເພື່ອທີ່ວ່າ ເຈົ້າໜ້າທີ່ບັງຄັບໃຊ້ ກົດໝາຍຈະສາມາດ
ເຂົ້າຈັບກຸມຕົວຜູ່ກະທຳຜິດໄດ້ທັນທີທີ່ໄດ້ຮັບໝາຍຈັບ ຫຼື ທັນທີທີ່ສຳເລັດຂະບວນຮ້ອງຂໍການຊ່ວຍເຫຼືອທາງ
ດ້ານກົດໝາຍຢ່າງເປັນທາງການ ອີງຕາມສົນທິສັນຍາ.

ອີກຕົວຢ່າງໜຶ່ງແມ່ນ ຫຼັກຖານເອເລັກໂຕຣນິກຕ້ອງຖືກເກັບຮັກສາໄວ້ຢູ່ໃນປະເທດທີ່ຜູ້ໃຫ້ບໍລິການອິນເຕີເນັດ 
ຫຼື ໜ່ວຍເຊີບເວີຕັ້ງຢູ່ ເພື່ອປ້ອງກັນບ�ໃຫ້ຂ�ມູນຫຼັກຖານດັ່ງກ່າວສູນຫາຍໄປກ່ອນເຖິງເວລາທີ່ມັນຈະຖືກຍຶດ. 
ຖ້າຄະດີມີການກ່ຽວພັນກັບການຄ້າຂາຍຜະລິດຕະພັນສັດປ່າຢ່າງຜິດກົດໝາຍ ພາຍໃນກຸ່ມປິດໃນສ່ືສັງ ຄົມອອນ
ລາຍ, ພວກເຮົາຊຸກຍູ້ໃຫ້ເຈ້ົາໜ້າທ່ີບັງຄັບໃຊ້ກົດໝາຍ ປຶກສາຫາລືກັບປະເທດຄູ່ຮ່ວມມືຂ້າມ ຊາຍແດນກ່ຽວກັບ
ກົດໝາຍ ແລະ ລະບຽບຂັ້ນຕອນໃນການເກັບໂຮມຫຼັກຖານດິຈິຕອນໃນປະເທດຂອງພວກເຂົາ. 

ຕົວຢ່າງ: ຖ້າຜູ້ກະທຳຜິດຖືກສົງໃສວ່າລັກລອບຂົນສັດປ່າທ່ີສະຫງວນໄວ້ຢ່າງຜິດກົດໝາຍໃນປະເທດຄູ່ຮ່ວມມື, 
ແນະນຳໃຫ້ເຈ້ົາໜ້າທ່ີປ່າໄມ້ຂອງລາວຖາມເຈ້ົາໜ້າທ່ີຂອງປະເທດຄູ່ຮ່ວມມືກ່ຽວກັບຄວາມເປັນໄປໄດ້ໃນການສອບ
ປາກຄຳພະຍານຜ່ານການປະຊຸມທາງໄກ.   

ຈຳເປັນຕ້ອງມີການເກັບໂຮມຫັຼກຖານດິຈິຕອນ

ເຈົ້າຫນ້າທີ່ຂອງທັງສອງປະເທດຄວນປຶກສາຫາລືກັນກ່ຽວກັບອົງປະກອບຂອງອາຊະຍາກຳ ແລະ ຫຼັກເກນ
ຂອງການກະທຳຜິດທີ່ສາມາດຖືກດຳເນີນຄະດີຢູ່ໃນປະເທດຄູ່ຮ່ວມມື. ໃນບັນດາການກະທຳຜິດທີ່ຢູ່ໃນ
ຫຼັກເກນ, ມີການກະທຳຜິດໃດທີ່ເປັນການກະທຳຜິດທາງອາຍາ ແລະ ປະເທດໃດທີ່ມີການລົງໂທດສູງສຸດ
ທີ່ສາມາດກຳນົດໄດ້ຮຸນແຮງກວ່າ? ນອກຈາກນັ້ນ, ເຈົ້າໜ້າທີ່ຜູ່ສອບຖາມຄວນຊອກຮູ້ນຳວ່າປະເທດຄູ່
ຮ່ວມມືມີຂ�ມູນປະເພດທີ່ສາມາດເປັນຫຼັກຖານປະກອບສຳນວນຄະດີໄດ້ ແລະ ຈະເຂົ້າເຖິງຂ�ມູນດັ່ງກ່າວໄດ້
ແນວໃດ.
ເນື່ອງຈາກວ່າຂະບວນການຍຸຕິທຳທາງອາຍາມີກຳນົດເວລາຈຳກັດ, ຈຶ່ງຈຳເປັນຕ້ອງມີການບໍລິຫານຈັດການ
ເວລາທີ່ຈະໃຊ້ໃນການເກັບກຳຂ�ມູນຫຼັກຖານຢ່າງມີປະສິດທິພາບ. ການນຳໃຊ້ການຮ່ວມມືແບບ ບ�ເປັນ
ທາງການຈະຊ່ວຍໃຫ້ເຈົ້າໜ້າທີ່ສືບສວນ-ສອບສວນ ແລະ ໄອຍະການເຂົ້າໃຈວ່າຄວນຈະສຸມກຳລັງໃສ່ການ
ເກັບໂຮມຫຼັກຖານໃດ ເພື່ອຮັບປະກັນວ່າການດຳເນີນຄະດີປະສົບຜົນສຳເລັດ.  

ການສືບສວນ-ສອບສວນອາຊະຍາກຳສັດປ່າທ່ີຜ່ານມາທ່ີດຳເນີນການໂດຍໜ່ວຍງານຕ່າງໆ
ໃນສປປ ລາວ ແລະ ໃນປະເທດໄທ ໄດ້ເນັ້ນໃຫ້ເຫັນເຖິງ: 

ການຮ່ວມມືແບບເປັນທາງການມີປະໂຫຍດຫຼາຍ ສຳລັບການຮ້ອງຂໍຂ�ມູນຫັຼກຖານທາງອາຍາຈາກ
ປະເທດອ່ືນ ທ່ີຈະສາມາດໃຊ້ເປັນຫັຼກຖານໄດ້ໃນຊ້ັນສານຂອງປະເທດທ່ານເອງ. 

ຄະນະສະເພາະກິດ

ມີຄົນສັນຊາດອ່ືນກໍອາຊະຍາກຳສັດປ່າຢ່າງຮ້າຍແຮງໃນສປປ ລາວ ແລະ ປະເທດໄທ, 
ຊຶ່ງອາຊະຍາກຳ ປະເພດນີ້ຈະຍັງສືບຕ�ມີລັກສະນະຂ້າມຊາດຕ�ໄປໃນອະນາຄົດ. 

ການຮ່ວມມືຢ່າງເປັນທາງການ

ເພາະສະນັ້ນ, ການຕອບໂຕ້ຂອງເຈົ້າໜ້າທີ່ບັງຄັບໃຊ້ກົດໝາຍຄວນໄດ້ຮັບການຊີ້ນຳໂດຍຄະນະ
ສະເພາະກິດທີ່ມີຫຼາກຫຼາຍທັກສະ, ໂດຍສະເພາະແມ່ນຄະນະສະເພາະກິດຂອງເຄືອຂ່າຍບັງຄັບໃຊ້
ກົດໝາຍສັດນ�າສັດປ່າຂອງປະເທດລາວ ແລະ ໄທ ຫຼື ລາວເວັນ (Lao-WEN) ແລະ ໄທເວັນ 
(Thai-WEN). ເພື່ອວ່າ ເມື່ອມີການສ້າງຕັ້ງຄະນະສະເພາະກິດແລ້ວ, ບັນດາໜ່ວຍງານຕ່າງໆທີ່
ກ່ຽວຂ້ອງ ກໍຈະສາມາດແລກປ່ຽນຂ�ມູນຂ່າວສານ ແລະ ປະສົບການກັນໄດ້ຢ່າງວ່ອງໄວ. ແລະ ໂດຍ
ຜ່ານເຄືອຂ່າຍບັງຄັບໃຊ້ກົດໝາຍສັດນ�າສັດປ່າເຫ່ົຼານ້ີ, ເຈ້ົາໜ້າທ່ີໃນຂະບວນການຍຸຕິທຳທາງອາຍາ
ກໍຈະສາມາດເຂ້ົາເຖິງຊັບພະຍາກອນ ແລະ ນິຕິກຳທ່ີກ່ຽວຂ້ອງໄດ້ຫຼາຍຂ້ຶນ. ເຊ່ິງຈະເຮັດໃຫ້ສາມາດ
ສືບສວນ-ສອບສວນ ແລະ ດຳເນີນຄະດີກັບຜູ່ລັກລອບຄ້າຂາຍສັດປ່າໄດ້ຢ່າງມີປະສິດທິຜົນຫຼາຍ
ຂຶ້ນໂດຍນຳໃຊ້ວິທີການນີ້. 

ຄະນະສະເພາະກິດລາວເວັນ ປະກອບມີກົມກວດກາປ່າໄມ້, ກົມຕຳຫຼວດສິ່ງແວດລ້ອມ, ກົມພາສີ, 
ອົງການໄອຍະການປະຊາຊົນສູງສຸດ ແລະ ອື່ນໆ. ເຈົ້າໜ້າທີ່ຈາກອົງການເຫຼົ ່ານີ້ເຮັດວຽກຢ່າງ
ຫ້າວຫັນໃນພື້ນທີ່ມີຄວາມສ່ຽງສູງທີ່ຈະມີການກ�ອາຊະຍາກຳ ເຊັ່ນ: ເຂດເສດຖະກິດພິເສດສາມ
ຫຼ່ຽມຄຳ. (ເບິ່ງເອກະສານຊ້ອນທ້າຍທີ 2 ສຳລັບລາຍລະອຽດເພີ່ມເຕີມ).

ຍົກຕົວຢ່າງ, 

ໃນເດືອນມິຖຸນາ ປີ 2022, ຜູ່ຊາຍສັນຊາດມາເລເຊຍຄົນໜຶ່ງທີ່ຖືກກ່າວຫາວ່າເປັນແກນນຳໃນເຄືອຂ່າຍການ
ລັກລອບຄ້າຂາຍສັດປ່າລະດັບໂລກ ໄດ້ຖືກຈັບກຸມຢູ່ບາງກອກໂດຍສຳນັກງານຕຳຫຼວດແຫ່ງຊາດໄທ. ຜູ່ຖືກ
ສົງໄສຄົນນີ້ຖືກກ່າວຫາວ່າມີສ່ວນກ່ຽວຂ້ອງກັບການຄ້າ ງາຊ້າງ, ນໍແຮດ ແລະ ຊິ້ນສ່ວນຂອງສັດທີ່ໃກ້ຈະສູນ
ພັນອື່ນໆຢ່າງຜິດກົດໝາຍຈາກອາຟຣິກາ. ໃນປີ 2015, ຜູ່ເຄີຍຖືກສຳນັກງານຕຳຫຼວດແຫ່ງຊາດໄທ
ຈັບກຸມ ແລະ ປັບໄໝໃນຂ�ຫາລັກລອບຂົນງາຊ້າງຈາກອາຟຣິກາຜ່ານພາກໃຕ້ຂອງປະເທດໄທໃກ້ກັບປະເທດ
ມາເລເຊຍ. ຜູ່ກ່ຽວຍັງຖືກກ່າວຫາວ່າໄດ້ຟອກເງິນໃຫ້ພວກລັກລອບຄ້າຂາຍສັດປ່າອື່ນໆອີກ. 
ຊາຍຊາວມາເລເຊຍຄົນນີ້ແມ່ນຜູ່ຖືກສົງໄສທີ່ອົງການບໍລິຫານປາ ແລະ ສັດປ່າຂອງສະຫະລັດອາເມລິ 
ກາຕ້ອງການຕົວ. ລັດຖະບານຂອງສາຫະລັດອາເມລິການໄດ້ສົ່ງຄຳຮ້ອງຂໍໄປຫາລາຊະອານາຈັກໄທໃຫ້ສົ່ງຕົວ
ຊາຍມາເລເຊຍດ່ັງກ່າວທ່ີຖືກຈັບກຸມໄປສະຫະລັດອາເມລິກາ. ຜ່ານການຮ່ວມມືຢ່າງເປັນທາງການ, ຜູ່ຖືກສົງໄສ
ວ່າເປັນຕົວການໃຫຍ່ຜູ ່ນີ ້ໄດ້ຖືກສົ ່ງຕົວໃຫ້ສຳນັກງານໄອຍະການສູງສຸດແຫ່ງລາຊະອານາຈັກໄທໃນ
ເດືອນກໍລະກົດ 2022 ເພື່ອສົ່ງຜູ່ຮ້າຍຂ້າມແດນໄປສະຫະລັດອາເມລິກາ. 

ຄວາມຫຍຸ້ງຍາກ
ໃນການເຂົ້າເຖິງຊັບພະຍາກອນ

1
ການຂາດຄວາມຊຳນານໃນ

ການນຳສະເໜີຫຼັກຖານໃນຄະດີີຢ່າງ
ໂນ້ມນ້າວທີ່ສຸດຕ�ໜ້າຊັ້ນສານ

2
ການພາດໂອກາດທີ່ຈະດຳເນີນ

ຄະດີກັບບຸກຄົນອື່ນທີ່ກ່ຽວຂ້ອງ
ໃນເຄືອຂ່າຍອາຊະຍາກອນ 

3
ເຖິງຢ່າງໃດກໍຕາມ, ການເກັບໂຮມຫັຼກຖານທ່ີຍອມຮັບໄດ້ໃນຊ້ັນສານໂດຍ
ຜ່ານຊ່ອງທາງທີ່ເປັນທາງການກໍອາດຈະໃຊ້ເວລາຫຼາຍເດືອນ.
ດັ່ງນັ້ນ, ສິ່ງທີ່ສຳຄັນແມ່ນເຈົ້າໜ້າທີ່ປະເທດຮ້ອງຂໍຕ້ອງຮູ້ວ່າ ຂ�ມູນໃດ
ສະເພາະເຈາະຈົງທີ່ຕ້ອງການຈາກປະເທດຄູ່ຮ່ວມມືໃນເວລາທີ່ຮ່າງຄຳ
ຮ້ອງຂໍຢ່າງເປັນທາງການ.

ຮ່າງຄຳຮ້ອງຂໍການຊ່ວຍເຫືຼອທາງດ້ານກົດໝາຍຄວນຈະຖືກຮ່າງ ຫັຼງຈາກ
ທ່ີເຈ້ົາໜ້າທ່ີປ່າໄມ້ໄດ້ປຶກສາຫາລືຢ່າງເປັນບ�ທາງການກັບປະເທດຄູ່ຮ່ວມມື
ແລ້ວ.

ຖ້າຜູ່ຖືກຫາອາໄສຢູ່ອີກປະເທດໜຶ່ງທີ່ມີສົນທິສັນຍາວ່າດ້ວຍການສົ່ງ
ຜູ້ຮ້າຍຂ້າມແດນກັບສປປ ລາວ, ທ່ານອາດຈະພິຈາລະນາຮ້ອງຂໍໃຫ້
ປະເທດນັ້ນສົ່ງຜູ່ຮ້າຍຂ້າມແດນ.

ການຮ້ອງຂໍໃຫ້ສົ່ງຜູ່ຮ້າຍຂ້າມແດນ

ເປັນຫຍັງພວກເຮົາຈຶ່ງຄວນໃຊ້ການຮ່ວມມືຢ່າງເປັນທາງການ?

ພາຍໃຕ້ສົນທິສັນຍາອາຊຽນວ່າດ້ວຍການຮ່ວມມືລະຫວ່າງປະເທດດ້ານອາຍາ (MLAT) ປີ 2006, 
ທ່ານສາມາດຮ້ອງຂໍການຊ່ວຍເຫືຼອໃນການ:

ເກັບໂຮມຫຼັກຖານ
ແລະ ຄຳໃຫ້ການ

ລະບຸຕົວ ແລະ ຊອກຫາ
ຜູ່ຖືກສົງໄສ ແລະ ພະຍານ

ດຳເນີນການກວດຄົ້ນ
ແລະ ການຍຶດ

ຊັນນະສູດວັດຖຸ ແລະ 
ສະຖານທີ່

ສະໜອງເອກະສານຫຼັກຖານ
ທີ່ກ່ຽວຂ້ອງ

ລະບຸ, ອາຍັດ ແລະ
ຍຶດຊັບສິນທີ່ໄດ້ມາຈາກການ

ກ�ອາຊະຍາກຳ

ການລັກລອບຄ້າຂາຍສັດປ່າຢ່າງຜິດກົດໝາຍແມ່ນອາຊະຍາກຳທີ່ມີຜົນກຳໄລສູງທີ່ສຸດເປັນ
ອັນດັບສີ່ຂອງໂລກ ຮອງຈາກການຄ້າມະນຸດ. ຖ້ານັບລວມກັນກັບອາຊະຍາກຳທາງປະມົງ ແລະ 
ການລັກລອບຕັດໄມ້ຢ່າງຜິດກົດໝາຍ, ອາຊະຍາກຳທັງສາມປະເພດນີ້ ໄດ້ສ້າງລາຍຮັບປະມານ
ສອງພັນຕື້ໂດລາສະຫະລັດຕ�ປີ ແລະ ຍັງມີສ່ວນກ່ຽວພັນກັບອາຊະຍາກຳປະເພດອື່ນໆ ເຊັ່ນ 
ອາຊະຍາກຳທາງການເງິນ ແລະ ການສ�ລາດບັງຫຼວງ.

ອາຊະຍາກອນທີ່ເປັນສະມາຊິກຂັ້ນສູງໃນເຄືອຂ່າຍການລັກລອບຄ້າຂາຍສັດປ່າໃຊ້ເງິນທີ່ໄດ້ຮັບ
ຈາກການກ�ອາຊະຍາກຳໄປຊ້ືດິນ, ເຮືອນ, ທຸລະກິດ, ສວນສັດ, ລົດຫລູ, ເຄ່ືອງປະດັບ ແລະ ອ່ືນໆ. 
ຊັບສິນທ່ີໄດ້ມາຈາກການກ�ອາຊະຍາກຳເຫ່ົຼານ້ີອາດຈະມີຢູ່ໃນຫຼາຍປະເທດ. ດ່ັງນ້ັນ ຄວນໃຫ້ແນ່ໃຈວ່າ 
ຄຳຮ້ອງຂໍການຊ່ວຍເຫຼືອທາງດ້ານກົດໝາຍ ມີຄຳຖາມສືບສວນ-ສອບສວນທາງດ້ານການເງິນ-
ເຊັ່ນກັນ.   

ໃຫ້ການຊ່ວຍເຫືຼອແກ່ການສືບສວນ-ສອບສວນ

ເຈົ້າໜ້າທີ່ປ່າໄມ້ກຳລັງສືບສວນຄະດີອາຊະຍາກຳສັດປ່າ ແລະ ໄດ້ຂໍຄຳແນະນຳຈາກທ່ານ. 
ທ່ານຄວນຈະແນະນຳໃນດ້ານໃດແດ່ທີ່ສຳຄັນ?

ທົບທວນປະເພດຂອງຫັຼກຖານທ່ີຈະເກັບໂຮມໃນຄະດີອາຊະຍາກຳສັດປ່າ.

ສັດທີ່ມີຊີວິດ, ຊິ້ນສ່ວນຂອງສັດ, ຜະລິດຕະພັນ
ທີ່ເຮັດຈາກສັດ

ຂ�ມູນທາງການເງິນ

ບັນທຶກການເດີນທາງ, ລາຍຊື່ຜູ່ໂດຍສານ, ປ້າຍຕິດ
ກະເປົາ

ຫຼັກຖານການສ�ລາດບັງຫຼວງ

ໃບອະນຸຍາດການຄ້າ, ໃບອະນຸຍາດດຳເນີນທຸລະກິດ, 
ເອກະສານສະແດງກຳມະສິດ, ເອກະສານພາສີ, ໃບເກັບ
ເງິນ, ຫຼັກຖານການໂອນເງິນ, ບັນທຶກການຖືບັນຊີ

ໂທລະສັບ, ແທັບເລັດ, ຄອມພິວເຕີ, ອຸປະກອນຈັດ
ເກັບຂໍ້ມູນ, ກະເປົາເງິນຄຣິບໂຕ ແລະ ລະຫັດກະແຈກະ
ເປົາເງິນຄຣິບໂຕ

ຂ�ມູນຈາກອຸປະກອນດິຈິຕອນ, ຂ�ມູນຈາກແຫຼ່ງເປີດ, 
ຟາຍບັນທຶກສຽງ ແລະ ວິດີໂອ ທີ່ສະແດງຫຼັກຖານໃນ
ການກ�ອາຊະຍາກຳ, ການສົມຮູ້ຮ່ວມຄິດ, ແລະ ການສ່ື
ສານ (ເບິ່ງເອກະສານຊ້ອນທ້າຍທີ 5 ສຳລັບລາຍລະອຽດເພີ່ມ
ເຕີມ.)

ການປະຕິບັດການແບບປິດລັບ/ນອກເຄື່ອງແບບ 
(ແບບອອນລາຍ ແລະ ອອຟລາຍ)

ການຕິດຕາມເປົ້າໝາຍ

ການສ່ົງມອບຜະລິດຕະພັນສັດປ່າແບບມີການຄວບຄຸມ

ການລ�ຊື້ຜະລິດຕະພັນສັດປ່າ

ການໃຊ້ພື້ນຖານລັບ

ການໃຊ້ເບາະແສອາຊະຍາກຳທີ່ໄດ້ຮັບຈາກສາຍດ່ວນ 
ແລະ ອົງການຈັດຕ້ັງທ່ີບ�ຈັງກັດລັດຖະບານດ້ານສັດປ່າ
ການວິເຄາະພິສູດຫຼັກຖານສັດປ່າ, ການວິເຄາະພິສູດ
ຫຼັກຖານດິຈິຕອນ

ຕິດຕາມຮ່ອງຮອຍຂອງຫັຼກຖານ

ທົບທວນວິທີການເກັບໂຮມຫັຼກຖານ.

ຫຼັງຈາກທີ່ການວິເຄາະຂ�ມູນກອງສະໜອງຜົນໄດ້ຮັບ 
ທ່ີສາມາດປະຕິບັດຕາມໄດ້ແລ້ວ, ໃຫ້ຫາລືກັບເຈ້ົາໜ້າທ່ີ
ສອບສວນວ່າຈະຈັບກຸມຜູ່ຖືກສົງໄສຜູ່ໃດ, ແລະ ຈະຈັດ
ລຽງລຳດັບການຈັບກຸມແນວໃດເພື່ອເພີ່ມໂອກາດ
ສູງສຸດໃຫ້ການດຳເນີນຄະດີປະສົບຜົນສຳເລັດ ແລະ 
ສາມາດທັບມ້າງເຄືອຂ່າຍອາຊະຍາກອນລັກລອບຄ້າ
ຂາຍສັດປ່າໄດ້. 

ທົບທວນເວລາທ່ີເໝາະສົມທ່ີສຸດທ່ີຈະຈັບກຸມຜູ່ຖືກສົງໄສ.

ຮັບປະກັນວ່າເຈົ້າໜ້າທີ່ສືບສວນ-ສອບສວນໄດ້ຂະ
ຫຍາຍການສືບສວນຢ່າງຕັ້ງໜ້າເພື່ອລະບຸຕົວສະມາຊິ
ຜູ່ອ່ືນໃນເຄືອຂ່າຍອາຊະຍາກອນກ່ອນຈະມີການຈັບກຸມ.

ສ່ົງເສີມການນຳໃຊ້ການວິເຄາະຂ�ມູນກອງ ເພ່ືອລະບຸຄວາມ
ສຳພັນລະຫວ່າງສະມາຊິກໃນເຄືອຂ່າຍອາຊະຍາກອນ, 
ຮູບແບບຂອງອາຊະຍາກຳ ແລະ ຜູ່ທ່ີອາດຈະເປັນຕົວການ
ໃຫຍ່ໃນການລັກລອບຄ້າຂາຍສັດປ່ານີ້.

Impact of Wildlife Crime

ການຊ່ວຍເຫຼືອຢ່າງເປັນທາງການປະເພດໃດທີ່ສາມາດຮ້ອງຂໍໄດ້ ສຳລັບ
ຄະດີອາຊະຍາກຳສັດປ່າຂ້າມຊາດ?

ຮັບປະກັນວ່າເຈ້ົາໜ້າທ່ີປ່າໄມ້ໄດ້ຈັດເກັບຂອງກາງທ່ີເປັນ
ສັດປ່າ ແລະ ເອກະສານໄວ້ໃນບ່ອນທີ່ປອດໄພ ແລະ 
ຮັບປະກັນວ່າຂອງກາງເຫ່ົຼານ້ີຈະບ�ຖືກນຳໄປນຳໃຊ້ໃນທາງ
ທີ່ຜິດກົດໝາຍໃນອະນາຄົດ.

ສໍາລັບອຸປະກອນດິຈິຕອນ, ກວດສອບໃຫ້ແນ່ໃຈວ່າ
ໄດ້ຂຽນລະຫັດຜ່ານຕິດໄວ້ຢ່າງຊັດເຈນໃສ່ແຕ່ລະ
ອຸປະກອນ ເພື່ອໃຫ້ເຈົ້າໜ້າທີ່ບັງຄັບໃຊ້ກົດໝາຍ
ສາມາດເຂົ້າເຖິງອຸປະກອນໄດ້. 

ຊາກຂອງສັດປ່າບາງສ່ວນອາດຈະຖືກແມງກິນໃນຂະນະ
ທີ່ເກັບຮັກສາ. ດັ່ງນັ້ນໃຫ້ຮັບປະກັນວ່າ ສົ່ງຕົວຢ່າງ
ຂອງຊາກສັດຖືກສົ່ງໄປໃຫ້ຜູ່ຊ່ຽວຊານກວດສອບ
ທັນທີທີ່ຖືກຍຶດ.

ທົບທວນວິທີການຮັກສາຫັຼກຖານໃຫ້ປອດໄພ.

ຂອງກາງສັດປ່າທ່ີຖືກຍຶດມາໄດ້ ໄດ້ຖືກເກັບຮັກສາໄວ້
ຢູ່ສູນທີ່ໄດ້ຮັບອະນຸຍາດ.

ຮັບປະກັນວ່າມີການຄຸ້ມຄອງຫຼັກຖານຢ່າງຕ�ເນື່ອງ 
ໂດຍການບັນທຶກທຸກໆຂັ້ນຕອນການປ່ຽນມືຢ່າງ
ຖືກຕ້ອງໃນແບບຟອມຕ່ອງໂສ້ຄຸ ້ມຄອງພະຍານ
ຫຼັກຖານ ຫຼື chain-of-custody. 

ຄຳໃຫ້ການຂອງຜູ່ຖືກສົງໄສຈະຖືກບັນທຶກໄວ້ໂດຍ
ເຈົ້າໜ້າທີ່ຈັບກຸມ ຫຼັງຈາກແຈ້ງສິດໃຫ້ຜູ່ຖືກສົງໄສ
ແລ້ວ.

ໄດ້ມີການເກັບໂຮມຄຳໃຫ້ການຈາກພະຍານຜູ່ຊ່ຽວຊານ
ດ້ານສັດປ່າ.

ເພ່ືອປົກປ້ອງພະຍານ, ໃຫ້ປົກປິດຂ�ມູນສ່ວນຕົວຂອງ
ພະຍານໃນຄຳໃຫ້ການ ແລະ ໃນຟາຍຕ່າງໆທີ່ຈະ
ອະນຸຍາດໃຫ້ທີມຈຳເລີຍເຂົ້າເຖິງໄດ້.

ພິຈາລະນາຈຸດທີ່ຈະພິສູດການກະທຳຜິດ.

ທົບທວນຄຳໃຫ້ການຂອງຜູ່ຖືກສົງໄສ ແລະ ພະຍານ.

ກວດສອບໃຫ້ແນ່ໃຈວ່າມີການໃຊ້ການແປພາສາ ແລະ 
ນາຍແປພາສາທີ່ຜ່ານການຮັບຮອງ.

ຖ້າຜູ ່ຖືກສົງໄສເປັນພົນລະເມືອງຕ່າງປະເທດ, 
ຜູ່ກ່ຽວອາດມີຄວາມສ່ຽງສູງທີ່ຈະຫຼົບໜີ.

ປຶກສາຫາລືແບບບ່ໍເປັນທາງການກັບປະເທດທ່ີເປັນຄູ່
ຮ່ວມມືຂ້າມຊາຍແດນກ່ຽວກັບການຂະຫຍາຍການ
ສືບສວນ-ສອບສວນ ແລະ ຮ່າງຄໍາຮ້ອງຂໍການ
ຊ່ວຍເຫຼືອທາງດ້ານກົດໝາຍດ ຖ້າຈຳເປັນ.

ຖ້າຜູ່ຖືກສົງໄສເປັນພົນລະເມືອງຕ່າງປະເທດທ່ີມີໜັງ
ສືຜ່ານແດນຫຼາຍກວ່າໜ່ຶງຫົວ, ຈະຕ້ອງຍຶດໜັງສືຜ່ານ
ແດນທັງໝົດ ແລະ ແຈ້ງກົມຕຳຫຼວດກວດຄົນເຂົ້າ
-ອອກເມືອງໃຫ້ຮັບຊາບ.

ທົບທວນປັດໄຈຕ່າງໆຂອງຄະດີອາຊະຍາກຳຂ້າມຊາດ.

ສັດທີ່ມີຊີວິດ ແລະ ຊິ້ນສ່ວນຂອງສັດຈະຖືກເກັບ
ຮັກສາໄວ້ຈົນກວ່າການດຳເນີນຄະດີຈະສິ້ນສຸດລົງ. 

ສຳລັບສັດທ່ີຕາຍແລ້ວ ແລະ ຊ້ິນສ່ວນຂອງສັດທ່ີເນ່ົາ
ເປື່ອຍງ່າຍ, ເຈົ້າໜ້າທີ່ປ່າໄມ້ຈະຈັດພິທີທຳລາຍ ແລະ 
ຄວນມີການບັນທຶກໄວ້. 

ກະກຽມພິທີທໍາລາຍຊິ້ນສ່ວນສັດປ່າ.

ກົດໝາຍວ່າດ້ວຍສັດປ່າ

ກົດໝາຍອາຍາ, ສະບັບເລກທີ 
13/ສພຊ 2017

ກົດໝາຍວ່າດ້ວຍພາສີ

ກົດໝາຍວ່າດ້ວຍສັດນ�າ ແລະ 
ສັດປ່າ

ກົດໝາຍວ່າດ້ວຍການຕ້ານສະກັດ
ກັ້ນການຟອກເງິນ ແລະ ການ
ສະໜອງທຶນໃຫ້ແກ່ການກ�ການ
ຮ້າຍ

ມີກົດໝາຍໃດແດ່ທີ່ກ່ຽວຂ້ອງກັບຄະດີອາຊະຍາກຳສັດປ່າໃນ 
ສປປ ລາວ?

ກົດໝາຍວ່າດ້ວຍການຕ້ານການ
ສ�ລາດບັງຫຼວງ

ກົດໝາຍ ວ່າດ້ວຍຢາ ແລະ 
ຜະລິດຕະພັນການແພດ, ສະບັບ
ເລກທີ 07/ສພຊ 2011

ຄຳສັ່ງຂອງນາຍົກລັດຖະມົນຕີ 
ສະບັບເລກທີ 05 ວ່າດ້ວຍການ
ເພ່ີມທະວີຄວາມເຂ້ັມງວດໃນການ
ຄຸ້ມຄອງ ແລະ ກວດກາສັດປ່າ 
ແລະ ພືດປ່າປະເພດຫວງຫ້າມ 
(2018)

ຄຳສັ ່ງຂອງນາຍົກລັດຖະມົນຕີ 
ສະບັບເລກທີ 15 ສັ່ງຫ້າມການ
ສົ່ງອອກໄມ້ທີ່ບ�ທັນແປຮູບທຸກ
ປະເພດ ລວມທັງໄມ້ທ່ອນ ແລະ 
ງ່າໄມ້ (2016)

ກົດໝາຍວ່າດ້ວຍປ່າໄມ້

ໃນຂະນະທ່ີທ່ານ ຫືຼ ເຈ້ົາໜ້າທ່ີປ່າໄມ້ກຳລັງຮ່າງບົດສະເໜີການປະກັນຕົວ ຫືຼ ປ່ອຍຕົວພາງ, 
ໃຫ້ພິຈາລະນາຄວາມສ່ຽງຕ�ໄປນີ້.

ການປະກັນຕົວ ແລະ ການປ່ອຍຕົວພາງ

ຜູ່ຖືກສົງໄສທີ່ຖືກຈັບກຸມຄວນໄດ້ຮັບການປ່ອຍຕົວພາງຫຼືບ�?

ຄວາມສ່ຽງທີ່ຄວນຈະພິຈາລະນາ ຄວາມສ່ຽງ
ຕ�າ

ຄວາມສ່ຽງ
ປານກາງ ຫຼື 

ຄວາມສ່ຽງ
ສູງ

ຄວາມເປັນໄປໄດ້ທ່ີຜູ່ຖືກຫາຈະເອົາຕົວຫົຼບໜີ ຍ້ອນປັດໄຈຕ່າງໆຕ�ໄປນ້ີມີຫຼາຍຊ�າໃດ?

ມີຄວາມເປັນໄປໄດ້ສູງຊ�າໃດທີ່ຜູ່ຖືກຫາ ຫຼື ຜູ່ສົມຮູ້ຮ່ວມຄິດຈະເຂົ້າໄປແຊກແຊງ
ກັບພະຍານ, ການສືບສວນ ຫຼື ການດຳເນີນຄະດີ?

• ການກະທຳຜິດ ຫຼື ຂ�ກ່າວຫາ ແລະ ຄວາມຮຸນແຮງຂອງການລົງໂທດຖ້າພົບວ່າ
  ມີຄວາມຜິດຈິງ

• ຜູ່ຖືກຫາແມ່ນຄົນຕ່າງປະເທດ ຫຼື ມີຫຼາຍກວ່າໜຶ່ງສັນຊາດ

• ຜູ່ຖືກຫາເຄີຍຖືກຕັດສິນວ່າກະທຳຜິດມາກ່ອນ

• •ຜູ່ຖືກຫາເຄີຍເອົາຕົວຫຼົບໜີໃນລະຫວ່າງການປ່ອຍຕົວພາງມາກ່ອນ ຫຼື ໄດ
    ຫຼົບຫຼີກຂະບວນການຍຸຕິທຳໃນຂ�ຫາກ່ອນໜ້າ

• ຜູ່ຖືກຫາເຄິຍໃຊ້ຊື່ປອມ ແລະ/ຫຼື ໃຊ້ເອກະສານສະແດງຕົວຕົນປອມມາກ່ອນ

• ບ�ມີຄົນໃນຊຸມຊົນທີ່ຜູ່ຖືກຫາອາໃສຢູ່ ຮູ້ຈັກຜູ່ກ່ຽວຫຼາຍ

ມີຄວາມເປັນໄປໄດ້ສູງຊ�າໃດທີ່ຜູ່ຖືກຫາ ຈະໃຫ້ສິນບົນເຈົ້າໜ້າທີ່ໃນຂະບວນການ
ຍຸຕິທຳທາງອາຍາ ເພື່ອຂັດຂວາງລະບົບຍຸຕິທຳ?

ມີຄວາມເປັນໄປໄດ້ສູງຊ�າໃດທີ່ຜູ່ຖືກຫາ ຈະເປັນອັນຕະລາຍຕ�ສາທາລະນະຊົນຖ້າ
ຜູ່ກ່ຽວຖືກປ່ອຍຕົວພາງອອກໄປ?

ມີຄວາມເປັນໄປໄດ້ສູງຊ�າໃດທີ່ຜູ່ຖືກຫາ ຈະກະທຳຜິດໃໝ່ອີກໃນຂະນະທີ່ບ�ຖືກ
ຄຸມຂັງ?

ສິ່ງທີ່ຄວນພິຈາລະນາໃນການດຳເນີນຄະດີ
ກ່ອນທີ່ຈະດຳເນີນຄະດີອາຊະຍາກຳສັດປ່າ, ໃຫ້ພິຈາລະນາປະເດັນເຫຼົ່ານີ້.

ທ່ານກຳລັງດຳເນີນຄະດີກັບເປ້ົາໝາຍທ່ີຢູ່ພຽງລະດັບຕ�າຂອງເຄືອ
ຂ່າຍຢູ່ຫືຼບ�? 
ຖ້າທ່ານສືບຕ�ການສືບສວນ-ສອບສວນ ໂດຍການຕິດຕາມການ
ໄຫຼຂອງເງິນ, ໃຊ້ເຕັກນິກການສົ່ງມອບແບບມີການຄວບຄຸມ ຫຼື 
ເອົາຂ�ມູນຈາກພ້ືນຖານລັບ, ທ່ານຈະສາມາດສາວໄປຫາເປ້ົາໝາຍ
ທີ່ຢູ່ລະດັບສູງກວ່າຫຼືບ�?

ການດຳເນີນຄະດີກັບເປ້ົາໝາຍລະດັບສູງ

ຕອນໃດແມ່ນເວລາທີ່ດີທີ່ສຸດໃນການຈັບກຸມຜູ່ຖືກສົງໄສ?
ທ່ານໄດ້ເກັບໂຮມຫັຼກຖານຫຼາຍທ່ີສຸດເທ່ົາທ່ີຈະເຮັດໄດ້ ກ່ອນທ່ີຈະ
ຈັບກຸມຜູ່ຖືກສົງໄສຫືຼບ� (ເພາະຫັຼງຈາກທ່ີມີການຈັບກຸມ ຄວາມສົນໃຈ
ຂອງສ່ື ແລະມວນຊົນຈະເຮັດໃຫ້ມີຄວາມຫຍຸ້ງຍາກໃນການເກັບໂຮມ
ຫັຼກຖານເພ່ີມເຕີມ ຫືຼ ຫັຼກຖານອາດຈະຖືກທຳລາຍ)? 
ທ່ານໄດ້ອາຍັດຊັບສິນໄວ້ແລ້ວຫຼືບ� ເພື່ອປ້ອງກັນບ�ໃຫ້ມັນ
ສູນຫາຍໄປ?

ກຳນົດເວລາຂອງການຈັບກຸມ

ຫຼັກຖານຈາກຕ່າງປະເທດຢູ່ໃນຮູບແບບທີ່ຍອມຮັບໄດ້ໂດຍຊັ້ນສານຫຼືບ�?
ຫຼັກຖານດິຈິຕອນຢູ່ໃນຮູບແບບທີ່ຍອມຮັບໄດ້ໂດຍຊັ້ນສານຫຼືບ�?
ພະຍານໄດ້ມີການກະກຽມ ແລະ ມີໜ້າພ້ອມທີ່ຈະຂຶ້ນໃຫ້ການຫຼືບ�?
ມີວິທີນຳສະເໜີຫຼັກຖານເປັນພາບຢ່າງຊັດເຈນໃຫ້ຊັ້ນສານຫຼືບ� ເຊັ່ນ ຮູບສະແດງສະຫຼຸບເຫດການ?

ຍົກຕົວຢ່າງ: 
ພະຍານອາດຈະຊີ້ຕົວຜູ່ລັກລອບຄ້າຂາຍສັດປ່າທີ່ເປັນຕົວການໃຫຍ່ໃນລະຫວ່າງການສືບສວນ-ສອບສວນ. ເຈົ້າໜ້າທີ່ສອບສວນໄດ້ບັນ
ທຶກຄຳໃຫ້ການ ແລະ ພະຍານກໍໄດ້ເຊັນລົງນາມ. ຄຳໃຫ້ການຂອງຜູ່ກ່ຽວຖືກບັນທຶກໄວ້ເປັນລາຍລັກອັກສອນພຽງຢ່າງດຽວ, ແຕ່ບ�ໄດ້ຖືກ
ບັນທຶກໄວ້ເປັນວິດີໂອ.
ຫຼັງຈາກນັ້ນ, ເມື່ອຢູ່ຕ�ໍໜ້າຊັ້ນສານ ຜູ່ກ່ຽວອ້າງວ່າຕົນບ�ຮູ້ຈັກຜູ່ທີ່ເປັນຕົວການໃຫຍ່ ແລະ ບ�ເຄີຍເຫັນເຂົາມາກ່ອນ. ແລະ ບ�ມີປະຈັກພະ
ຍານຜູ່ອື່ນອອກມາຊີ້ຕົວຜູ້ທີ່ເປັນຕົວການສຳຄັນໃນການລັກລອບ. 

Impact of Wildlife Crime Impact of Wildlife Crime

ອາຊະຍາກຳສັດປ່າທີ່ເກີດຂຶ້ນສ້າງຄວາມເສຍຫາຍ
ຫຍັງແດ່ຕ�ສິ່ງແວດລ້ອມ?

ອາຊະຍາກຳສັດປ່າທີ່ເກີດຂຶ້ນສ້າງຄວາມເສຍຫາຍ
ຫຍັງແດ່ຕ�ຊະນິດພັນສັດ?

ການນຳໃຊ້ຄຳຖະແຫຼງຜົນກະທົບຕ�ຊະນິດພັດທ່ີຖືກເຄາະຮ້າຍ (SVIS) ເຫັນວ່າໄດ້ຊ່ວຍໃຫ້ມີການປ່ຽນແປງໃນດ້ານການ
ລົງໂທດໃຫ້ມີຄວາມຮຸນແຮງທ່ີເໝາະສົມຫຼາຍຂ້ຶນໃນເຂດອຳນາດສານຕ່າງໆເຊ່ັນ: ຮົງກົງ ແລະ ອົດສະຕຣາລີ. ທ່ານສາມາດເບິ່ງ
ຕົວຢ່າງໄດ້ໃນ www.svis.law.hku.hk

ລະດັບຄວາມເສຍຫາຍຕ�ສັງຄົມຂອງການກະທຳຜິດ

ຖ້າພະຍານປ້ີນຄຳໃຫ້ການຂອງຕົນ, ຍັງຈະມີຫັຼກຖານອ່ືນທ່ີພຽງພໍ
ທ່ີສາມາດພິສູດການກະທຳຜິດຫືຼບ�? 

ການເອື່ອຍອີງໃສ່ພະຍານຄົນດຽວ

ຫຼັກຖານທີ່ສານຍອມຮັບໄດ້ສຳລັບການພິຈາລະນາຄະດີ

ການຮິບຊັບ

ສຳລັບຄະດີສັດປ່າ, ຄ່າໃຊ້ຈ່າຍຈະເກີດຂ້ຶນໃນລະຫວ່າງການສືບສວນ, ການດູແລສັດປ່າ, ການເກັບ
ຮັກສາຜະລິດຕະພັນສັດປ່າໃນສາງປັບອາກາດ ຫືຼ ໃນຕູ້ແຊ່ແຂງ.

ການດຳເນີນການສືບສວນ-ສອບສວນທາງດ້ານການເງິນແບບຄູ່ຂະໜານໄປກັບການສືບສວນ
-ສອບສວນ ອາຊະຍາກຳສັດປ່າຈະຊ່ວຍໃຫ້ເຈົ້າໜ້າທີ່ສາມາດລະບຸຊັບສິນທີ່ລັດສາມາດຍຶດມາໄດ້
ເພ່ືອທົດແທນຄ່າໃຊ້ຈ່າຍເຫ່ົຼານ້ີ.
  
ອາຊະຍາກອນລັບລອບຄ້າຂາຍສັດປ່າທີ່ຢູ່ໃນຂັ້ນສູງຂອງເຄືອຂ່າຍ ເຂົ້າມາພົວພັນກັບອາຊະຍາກຳ
ປະເພດນີ້ກໍເພື່ອຜົນປະໂຫຍດທາງດ້ານການເງິນອັນມະຫາສານ ແລະ ຍ້ອນຄວາມສ່ຽງທີ່ຈະຖືກ
ລົງໂທດມີຕ�າ. ພວກເຂົາໃຊ້ເງິນກຳໄລໄປກັບສິນຄ້າທີ່ຫລູຫລາເຊັ່ນ: ລົດ ແລະ ເຄື່ອງປະດັບລາຄາ
ແພງ. ພວກເຂົາຍັງອາດຈະໃຊ້ຜົນກຳໄລໄປລົງທຶນ ໂດຍການຊ້ືທ່ີດິນ ແລະ ເຮືອນ, ດຳເນີນທຸລະກິດ ແລະ 
ສວນສັດ. ທຸລະກິດອາດຈະຖືກໃຊ້ເພື່ອອຳນວຍຄວາມສະດວກ ແລະ ປິດບັງອາຊະຍາກຳ ເຊັ່ນ: 
ການໃຊ້ລົດບັນທຸກຈາກທຸລະກິດຂາຍລົດມືສອງຂອງພວກເຂົາເພ່ືອຂົນສ່ົງຜະລິດຕະພັນສັດປ່າ. 
ສວນສັດຖືກໃຊ້ເປັນສາກບັງໜ້າ ເພ່ືອຊ້ືສັດທ່ີໃກ້ຈະສູນພັນ ແລ້ວຂາຍພວກມັນຢ່າງຜິດກົດໝາຍ
ໃຫ້ຜູ່ຊ້ື.

ໃຫ້ຄຳນຶງສະເໝີວ່າ ຊັບສິນທ່ີໄດ້ມາຈາກການກ�ອາຊະຍາກຳເຫ່ົຼານ້ີອາດມີຢູ່ໃນຫຼາຍກວ່າໜ່ຶງປະເທດ, 
ດ່ັງນ້ັນ, ເຈ້ົາໜ້າທ່ີຄວນລວມເອົາການສອບຖາມດ້ານການເງິນໄວ້ໃນການຮ້ອງຂໍການຊ່ວຍເຫືຼອທາງ
ກົດໝາຍຈາກປະເທດຄູ່ຮ່ວມມືເຊ່ັນກັນ.

ແລະ ໃນເວລາຮ່າງໃບສ່ັງຍຶດ, ໃຫ້ປຶກສາຫາລືກັບເຈ້ົາໜ້າທ່ີສືບສວນ-ສອບສວນກ່ຽວກັບບັນດາຊັບ-
ສິນທ່ີຜູ່ຖືກສົງໄສໄດ້ມາຈາກການກ�ອາຊະຍາກຳສັດປ່າ. 
   

ກໍລະນີສຶກສາຂອງການປະຕິບັດທີ່ໄດ້ຜົນທີ່ສຸດ

ໃນວັນທີ 27 ພະຈິກ 2022, ເຈົ້າໜ້າທີ່ປ່າໄມ້
ແຂວງບ�ແກ້ວ ໄດ້ແຈ້ງເຈົ້າໜ້າທີ່ກວດຄົນເຂົ້າ
ເມືອງຢູ່ຊຽງຂອງ, ປະເທດໄທ, ກ່ຽວກັບຄະດີ
ລັກລອບຂົນສ່ົງສັດປ່າທ່ີພວມດຳເນີນການຢູ່ໃນ
ຂອບເຂດສິດອຳນາດຂອງພວກເຂົາ. ຈາກນັ້ນ, 
ເຈົ້າໜ້າທີ່ກວດຄົນເຂົ້າເມືອງຂອງປະເທດໄທ
ໄດ້ປະສານງານ ໄປຫາເຈົ້າໜ້າທີ່ກວດກາສັດປ່າ
ຂອງປະເທດໄທທີ່ດ່ານຊາຍແດນຊຽງຂອງແລະ 
ເຈົ ້າໜ້າທີ ່ກວດກາສັດປ່າກໍໄດ້ພົວພັນກັບ
ເຈົ້າໜ້າທີ່ປ່າໄມ້ຂອງປະເທດລາວ ເພື່ອຂໍຂ�ມູນ
ເພີ່ມເຕີມ.
ເຈົ້າໜ້າທີ່ປ່າໄມ້ຂອງປະເທດລາວໄດ້ໃຫ້ຂ�ມູນວ່າ 
ໄດ້ມີການລັກລອບຊາກສັດປ່າເຂົ້າໄປປະເທດ
ໄທ ໂດຍທາງເຮືອຂ້າມແມ່ນ້ຳຂອງຈາກແຂວງບ�
ແກ້ວ, ສປປ ລາວ ໄປຍັງເມືອງຊຽງຂອງ, 
ປະເທດໄທ. 
ຜູ່ຖືກສົງໄສໄດ້ໃຊ້ເສ້ັນທາງທ່ີບ�ແມ່ນດ່ານຊາຍແດນ
ທາງການ. ສະນັ້ນ, ໃນມື້ດຽວກັນ ເຈົ້າໜ້າທີ່ໄທ

ຈຶ່ງໄດ້ຈັດຕັ້ງດ່ານກວດທາງນ້ຳຢູ່ແຈ່ມປ໋ອງເພື່ອ
ກວດເຮືອ. ຢູ່ໃນເຮືອລຳໜຶ່ງ, ເຈົ້າໜ້າທີ່ໄດ້ພົບ
ເຫັນແມ່ຍິງອາຍຸ 35 ປີ ທີ່ກົງກັບຂ�ມູນທີ່ໄດ້ຮັບ
ຈາກເຈົ້າໜ້າທີ່ປ່າໄມ້ລາວ. 
ເຈົ້າໜ້າທີ່ກວດຄົນເຂົ້າເມືອງຂອງໄທໄດ້ຂໍເບິ່ງ
ເອກະສານສະແດງຕົວຕົນຂອງລາວ. ຜູ່ກ່ຽວບ�
ແມ່ນຄົນໄທ ແຕ່ເປັນຄົນລາວເຜົ່າຂະມຸ. ຜູ່ກ່ຽວ
ບ�ມີໜັງສືຜ່ານແດນ, ບ�ມີເອກະສານອ່ືນທ່ີສາມາດ
ໃຊ້ແທນໜັງສືຜ່ານແດນ ແລະ ບ�ມີໃບອະນຸຍາດ
ເດີນທາງເຂົ້າໄທທີ່ອອກໃຫ້ໂດຍສຳນັກງານກວດ
ຄົນເຂົ້າເມືອງຂອງປະເທດໄທ. 
ຜູ່ກ່ຽວໄດ້ຈ້າງເຮືອເພື່ອນຳຕົນຂ້າມແມ່ນ�າເຂົ້າໄປ
ໃນປະເທດໄທ. ເຈົ້າໜ້າທີ່ສັດປ່າຂອງປະເທດໄທ
ໄດ້ກວດຄົ້ນເຮືອລຳດັ່ງກ່າວ ແລະ ພົບເຫັນຊາກ
ສັດປ່າຕາມທີ່ເຈົ້າໜ້າທີ່ປ່າໄມ້ຂອງສປປ ລາວ 
ໄດ້ແຈ້ງມາ. ຜູ່ກ່ຽວໄດ້ຂົນສົ່ງຊາກເໝັ້ນອາຊີ
ຕາເວັນອອກ ຊຶ່ງຊາກເໝັ້ນດັ່ງກ່າວມີນ້ຳໜັກ 
9.5 ກິໂລ ແລະ ມາຈາກ ສປປ ລາວ.  ເໝັ້ນ
ອາຊີຕາເວັນອອກຖືກກຳນົດວ່າເປັນສັດລ້ຽງລູກ
ດ້ວຍນ້ຳນົມປະເພດຫວງຫ້າມພາຍໃຕ້ຄຳສັ່ງ
ຂອງລັດຖະມົນຕີວ່າດ້ວຍບັນຊີສັດປ່າຫວງ
ຫ້າມປີ 2003 ຂອງປະເທດໄທ, ເຊັ່ນດຽວກັບ
ກົດໝາຍວ່າດ້ວຍການອະນຸລັກ ແລະ ປົກປ້ອງ
ສັດປ່າຂອງປະເທດໄທ ປີ 2019. ເຈົ້າໜ້າທີ່
ສັດປ່າຂອງປະເທດໄທພົບວ່າ ຜູ່ກ່ຽວບ�ມີໃບ
ອະນຸຍາດຈາກກົມອຸທະຍານແຫ່ງຊາດ, ສັດປ່າ 
ແລະ ພັນພືດຂອງປະເທດໄທ ໃຫ້ຄອບຄອງ ຫຼື 
ຄ້າຂາຍສັດປ່າປະເພດນີ້.



ເອກະສານຊ້ອນທ້າຍທີ 1: ເອກະສານ/ຂ�ມູນອ້າງອີງ
• ການປະກອບສ່ວນຂອງຜູ່ເຂົ້າຮ່ວມໃນ“ກອງປະຊຸມສ້າງຄວາມອາດສາມາດຂອງໄອຍະການໄທໃນການບັງຄັບໃຊ້ກົດໝາຍສັດປ່າ” 
ທີ່ແຂວງຊຽງຣາຍ, ປະເທດໄທ, ມັງກອນ 2022
• ການປະກອບສ່ວນຂອງຜູ່ເຂົ້າຮ່ວມຈາກ “ກອງປະຊຸມແລກປ່ຽນບົດຮຽນກັບຜູ່ພິພາກສາໄທ ເພື່ອຍົກສູງບູລິມະສິດຂອງຄະດີ
ສັດປ່າຢູ່ເຂດສາມຫຼ່ຽມຄຳ” ທີ່ແຂວງຊຽງຣາຍ, ປະເທດໄທ, ມັງກອນ 2022
• ການປະກອບສ່ວນຂອງຜູ່ເຂົ້າຮ່ວມຈາກ “ການປະຊຸມສຳມະນາແລກປ່ຽນບົດຮຽນກັບໄອຍະການລາວກ່ຽວກັບການດຳເນີນ-
ຄະດີສັດປ່າ ແລະ ປ່າໄມ້” ຢູ່ ສປປ ລາວ ທີ່ເມືອງວັງວຽງ, ສປປ ລາວ, ພຶດສະພາ 2022
• ການປະກອບສ່ວນຂອງຜູ່ເຂົ້າຮ່ວມຈາກ "ກອງປະຊຸມແລກປ່ຽນບົດຮຽນກັບຜູ່ພິພາກສາລາວ ເພື່ອຍົກສູງບູລິມະສິດຂອງຄະດີ
ສັດປ່າໃນເຂດສາມຫຼ່ຽມຄຳ” ທີ່ວຽງຈັນ, ສປປ ລາວ, ມິຖຸນາ 2022
• ການປະກອບສ່ວນຂອງຜູ່ເຂົ້າຮ່ວມຈາກ “ກອງປະຊຸມການຮ່ວມມືຂ້າມຊາຍແດນ” ຈັດຂຶ້ນໂດຍ ສປປ ລາວ ທີ່ແຂວງບ�ແກ້ວ, 
ສປປ ລາວ, ສິງຫາ 2022
• ສົນທິສັນຍາວ່າດ້ວຍການຮ່ວມມືລະຫວ່າງປະເທດດ້ານອາຍາ (MLAT) (2006)

• ກົດໝາຍວ່າດ້ວຍການດຳເນີນຄະດີອາຍາ ຂອງ ສປປ ລາວ (2017)

• ກົດໝາຍວາດ້ວຍສັດປ່າ ແລະ ສັດນ້ຳ ຂອງ ສປປ ລາວ (2007)

• ກົດໝາຍວ່າດ້ວຍປ່າໄມ້ ຂອງ ສປປ ລາວ (2021)
• ຄູ່ມືການປະຕິບັດງານ ຂອງ ເຄືອຂ່າຍການບັງຄັບໃຊ້ກົດໝາຍວ່າດ້ວຍສັດປ່າ ແລະ ປ່າໄມ້ຂອງ ສປປ ລາວ ຫຼື ລາວເວັນ 
(Lao-WEN) (2021)
• ກົດໝາຍວ່າດ້ວຍການດຳເນີນຄະດີອາຍາຂອງປະເທດໄທ (2019)
• ກົດໝາຍວ່າດ້ວຍການອະນຸລັກ ແລະ ປົກປ້ອງສັດປ່າຂອງປະເທດໄທ (2019)
• ຄູ່ມືການອ້າງອີງສະບັບຫຍ�ກ່ຽວກັບການກະທຳຜິດທີ່ກ່ຽວພັນກັບການຄ້າສັດປ່າທີ່ໃກ້ຈະສູນພັນໃນປະເທດໄທ, ສະບັບທີ 2 ປີ 
2020

ຜູ່ກ່ຽວຖືກຈັບກຸມໃນຂ�ຫາລັກລອບເຂົ້າເມືອງ 
ແລະ ລັກລອບຄ້າຂາຍສັດປ່າ. ຜູ່ກ່ຽວຍອມຮັບ
ສາລະພາບຜິດຕ�ຂ�ກ່າວຫາໃນທ່ີເຈ້ົາໜ້າທ່ີຕຳຫຼວດ
ໄທສອບສວນ. ຜູ່ກ່ຽວໄດ້ຖືກຄວບຄຸມຕົວໂດຍ
ເຈ້ົາໜ້າທ່ີຕຳຫຼວດໄທ ແລະ ຖືກກັກຂັງໃນຕະຫຼອດ
ການສືບສວນ-ສອບສວນ. ໄອຍະການໄດ້ຄັດຄ້ານ
ການຮ້ອງຂໍໃດໆຂອງຜູ່ກ່ຽວຕ�ສານເພ່ືອຂໍປ່ອຍ
ຕົວພາງ. ເຫດຜົນຂອງໄອຍະການແມ່ນການ
ກະທຳຜິດມີໂທດຮຸນແຮງ ແລະ ມີຄວາມສ່ຽງສູງ
ທ່ີຜູ່ກ່ຽວຈະເອົາຕົວຫົຼບໜີຖ້າໄດ້ຮັບການປ່ອຍ
ຕົວພາງ.

ສານແຂວງເທິງຢູ່ຊຽງຣາຍຂອງປະເທດໄທ ໄດ້
ຕັດສິນປັບໄໝຜູ່ກ່ຽວ 11.000 ບາດ (ປະມານ 
300 ໂດລາສະຫະລັດ) ແລະ ໄດ້ກຳນົດໂທດຕັດ
ອິດສະລະພາບ 8 ເດືອນ. ໄດ້ມີການພາກໂທດ
ຕັດອິດສະລະພາບຂອງຜູ່ກ່ຽວໄວ້ເປັນເວລາ 2 
ປີ. ສ່ວນຊາກເໝ້ັນແມ່ນໄດ້ຖືກຮິບ.

ທ່ານສາມາດຕິດຕ�ໜ່ວຍງານລຸ່ມນີ້ເພື່ອຂໍຄວາມຊ່ວຍເຫຼືອໃນການຂະຫຍາຍການສືບສວນ-ສອບສວນຢູ່ໃນ ສປປ ລາວ.
ເຄືອຂ່າຍການບັງຄັບໃຊ້ກົດໝາຍສັດປ່າ ແລະ ປ່າໄມ້ຂອງ ສປປ ລາວ (Lao-WEN)

• ກົມກວດກາປ່າໄມ້, ກະຊວງກະສິກຳ ແລະ ປ່າໄມ້
  o ເພື່ອນຳພາການກວດກາ ແລະ ສືບສວນ-ສອບສວນຄະດີສັດປ່າ ແລະ ປ່າໄມ້

• ກົມປ່າໄມ້, ກະຊວງກະສິກຳ ແລະ ປ່າໄມ້
  o ເພື່ອກວດກາໃບຢັ້ງຢືນຂອງໜ່ວຍງານໄຊເຕັດ (CITES) ວ່າມີການປອມແປງ ຫຼື ຮຽນແບບຫຼືບ�
  o ເພື່ອເກັບຮັກສາຂອງກາງທີ່ຍຶດມາໄດ້

• ຄະນະວິທະຍາສາດປ່າໄມ້, ມະຫາວິທະຍາໄລແຫ່ງຊາດ
  o ເພື່ອດຳເນີນການວິເຄາະພິສູດຫຼັກຖານດ້ານວິທະຍາສາດ 

• ກົມຕຳຫຼວດສິ່ງແວດລ້ອມ, ກະຊວງປ້ອງກັນຄວາມສະຫງົບ
  o ເພື່ອດຳເນີນການສືບສວນ-ສອບສວນໃນເບື້ອງຕົ້ນ ແລະ ສົ່ງມອບຄະດີໃຫ້ເຈົ້າໜ້າທີ່ ປ່າໄມ້

• ກົມຕຳຫຼວດສາກົນ, ກະຊວງປ້ອງກັນຄວາມສະຫງົບ
  o ເພື່ອສະໜັບສະໜູນການກວດຄົ້ນ ແລະ ການກວດກາເປົ້າໝາຍອາຊະຍາກຳຂ້າມຊາດ ແລະ ປະສານງານການເຄື່ອນຍ້າຍນັກໂທດ
     ຂ້າມຊາຍແດນ

• ກົມພາສີ, ກະຊວງການເງິນ
   o ເພື່ອສົ່ງມອບຕົວຜູ່ຖືກສົງໄສ ແລະ ຫຼັກຖານທີ່ຖືກຍຶດໄວ້ໃຫ້ເຈົ້າໜ້າທີ່ປ່າໄມ້ໃນຄະດີທີ່ລະເມີດກົດໝາຍວ່າດ້ວຍສັດນ�າ ແລະ
      ສັດປ່າ ແລະ ກົດໝາຍວ່າດ້ວຍປ່າໄມ້.

• ກົມກວດກາ, ກະຊວງປ້ອງກັນປະເທດ

• ກົມທະຫານຊາຍແດນ, ກະຊວງປ້ອງກັນປະເທດ
  o ເພື່ອກວດກາ ແລະ ລາດຕະເວນຊັບພະຍາກອນທຳມະຊາດຕາມເຂດຊາຍແດນ 
  o ເພື່ອດຳເນີນການສືບສວນ-ສອບສວນໃນເບື້ອງຕົ້ນ ແລະ ສົ່ງມອບຄະດີໃຫ້ເຈົ້າໜ້າທີ່ ປ່າໄມ້

• ກົມຕ�ຕ້ານ ແລະ ສືບສວນການສ�ລາດບັງຫຼວງ, ອົງການກວດສອບແຫ່ງລັດ

• ສຳນັກງານຂ�ມູນຕ້ານການຟອກເງິນ, ທະນາຄານແຫ່ງ ສປປ ລາວ
  o ເພື່ອສະໜອງບົດລາຍງານຂ�ມູນຂ່າວກອງທາງການເງິນທີ່ກ່ຽວພັນເຖິງອາຊະຍາກຳສິ່ງແວດລ້ອມ 

• ອົງການຕຳຫຼວດສາກົນ ແລະ ອົງການຕຳຫຼວດອາຊຽນ
• ອົງການໄອຍະການປະຊາຊົນສູງສຸດ

• ກົມຮ່ວມມືສາກົນ, ກະຊວງຍຸຕິທຳ
  o ເພື່ອນຳພາການຮ່ວມມືສາກົນທີ່ກ່ຽວກັບຄະດີອາຍາ

• ກອງທຶນອະນຸລັກທຳມະຊາດໂລກ (WWF)

• ອົງການ WJC

• ທີ່ປຶກສາດ້ານກົດໝາຍປະຈຳພາກພື້ນ, ກະຊວງຍຸຕິທຳຂອງສາຫະລັດ ອາເມລິກາ, ປະຈຳຢູ່ສະຖານທູດອາເມລິກາປະຈຳລາວ.
• ສະຖານທູດທີ່ກ່ຽວຂ້ອງ

ເອກະສານຊ້ອນທ້າຍທີ 3: ຮູບແບບຂອງຄະນະປະສານງານ
ລາວເວັນ ແລະ ຄະນະສະເພາະກິດສືບສວນ-ສອບສວນຂອງ

ໃນລະຫວ່າງການສືບສວນຄະດີຂອງອົງການ WJC ໃນປີ 2015, ເຈ້ົາໜ້າທ່ີສືບສວນ-ສອບສວນໄດ້ລະບຸຕົວຄົນສັນຊາດອິນເດຍອາ-
ໃສຢູ່ບາງກອກ ທ່ີເຮັດວຽກເປັນຜູ່ຈັດຫາສັດປ່າ. ເຈ້ົາໜ້າທ່ີໄດ້ພົບວ່າຜູ່ກ່ຽວໄດ້ ລັກລອບຂົນສ່ົງສັດປ່າຈາກປະເທດອິນເດຍໄປປະເທດ
ມາເລເຊຍທາງອາກາດ ແລ້ວ ເຂ້ົາໄປປະເທດໄທຜ່ານຊາຍແດນທາງບົກ ເຊ່ິງສ່ວນຫຼາຍຈະໃຊ້ຜູ່ຂົນສ່ົງ. 

WJC ໄດ້ສືບຕ�ສະໜັບສະໜູນສຳນັກງານຕຳຫຼວດແຫ່ງຊາດໄທໃນການເກັບກຳຂ�ມູນກ່ຽວກັບການກະທຳຜິດຂອງຜູ່ກ່ຽວ, ເຊ່ິງກ່ຽວພັນ

ກັບການສະເໜີຂາຍລູກສິງ ແລະ ລູກເສືອດາວ. ຫັຼງຈາກການສະເໜີຂາຍ, ຜູ່ຖືກສົງໄສໄດ້ຖືກຈັບກຸມໃນວັນທີ 11 ກຸມພາ 2021 ແລະ 

ເຈ້ົາໜ້າທ່ີໄດ້ພົບລູກເສືອດາວທ່ີຍັງມີຊີວິດ ຢູ່ໃນການຄອບຄອງຂອງຜູ້ກ່ຽວ.

ໂທລະສັບມືຖືຂອງຜູ່ຖືກສົງໄສໄດ້ຖືກຍຶດໃນລະຫວ່າງການຈັບກຸມ ເຊິ່ງຄາດວ່າຂ�ມູນທັງໝົດໃນໂທລະສັບຈະຖືກດຶງອອກມາ ແລະ 

ສ່ົງມອບໃຫ້ WJC ເພ່ືອດຳເນີນການວິເຄາະ. ສຳນັກງານຕຳຫຼວດແຫ່ງຊາດໄທໄດ້ຮຽກຮ້ອງໃຫ້ກຳນົດຈຸດປະສົງຫັຼກຂອງການວິເຄາະ

ຂ�ມູນຈາກໂທລະສັບ ເປັນການຊອກຫາຫຼັກຖານເພື່ອນຳໄປສູ່ການດຳເນີນຄະດີກັບຜູ່ຖືກສົງໄສ.

ນອກຈາກນັ້ນ ພາລະບົດບາດຂອງນັກວິເຄາະກໍຍັງແມ່ນເພື່ອຊ່ວຍໃນການລະບຸປະເດັນ ຫຼື ຊ່ອງຫວ່າງທີ່ຜູ່ຖືກຫາຈະສາມາດສວຍ

ໃຊ້ເພື່ອປະຕິເສດການກະທຳຜິດເຊັ່ນ: 

• ໂທລະສັບມືຖືເປັນຂອງຈຳເລີຍ ຫືຼ ບ�?  
  o ຈຳເລີຍອາດຈະອ້າງວ່າໂທລະສັບທີ່ຖືກຍຶດໄປບ�ແມ່ນຂອງຕົນ.  
  o ເພ່ືອໂຕ້ແຍ້ງຂ�ກ່າວອ້າງນ້ີ, ນັກວິເຄາະໄດ້ດຳເນີນການກວດສອບການລົງທະບຽນຂອງເບີໂທລະສັບ ແລະ ສ້າງຮູບສະແດງຄວາມເປັນ
      ເຈ້ົາຂອງ. 
  o ນັກວິເຄາະຍັງຊອກຫາປັດໃຈສະໜັບສະໜູນອ່ືນໆໃນຂ�ມູນໂທລະສັບເຊ່ັນ: ຮູບຖ່າຍເຊວຟ່ີໃນໂທລະສັບຂອງຜູ່ຖືກສົງໄສ ແລະ  
     ລາຍລະອຽດສ່ວນບຸກຄົນລວມທັງບັນຊີທະນາຄານ, ຜູ່ຕິດຕ�ອັນດັບຕົ້ນໆໃນໂທລະສັບ (ສ່ວນຫຼາຍຈະເປັນຄອບຄົວ ແລະ 
     ໝູ່ເພ່ືອນ) ແລະ ຂ�ຄວາມ (ທ່ີອາດຈະເວ້ົາເຖິງບ່ອນເຮັດວຽກຂອງຜູ່ຖືກສົງໄສ).

• ຈຳເລີຍ ມີສ່ວນກ່ຽວພັນກັບການກະທຳຜິດ ຫືຼ ບ�?
  o ຜູ່ຖືກສົງໄສອາດຈະອ້າງວ່າຕົນບ�ໄດ້ກະທຳຜິດໃດໆ.
  o ເພື່ອໂຕ້ແຍ້ງຂ�ກ່າວອ້າງນີ້ ນັກວິເຄາະຈະຕ້ອງຢືນຢັນອົງປະກອບຕ�ໄປນີ້ເສຍກ່ອນ.

     ຈຸດປະສົງຂອງຫຼັກຖານແມ່ນຫຍັງ?
     ຕົວຢ່າງ:
     ນັກວິເຄາະສະແດງໃຫ້ເຫັນວ່າມີການຕິດຕ�ສື່ສານລະຫວ່າງເຈົ້າໜ້າທີ່ນອກເຄື່ອງແບບ ກັບຜູ່ຖືກສົງໄສ ເພື່ອພິສູດວ່າຜູ້ກ່ຽວມີ 
     ສ່ວນກ່ຽວຂ້ອງກັບການລັກລອບຄ້າຂາຍສັດປ່າ.

     ມີຂ�ມູນໃດທີ່ສຳຄັນທີ່ຄວນພິຈາລະນາ?
     ຂ�ມູນເຫ່ົຼານ້ີອາດຈະລວມມີ ເບີໂທລະສັບ ຫືຼ ບັນຊີທ່ີເຈ້ົາໜ້າທ່ີນອກເຄ່ືອງແບບ ແລະ ຜູ່ຖືກສົງໄສໃຊ້ເພ່ືອຕິດຕ�ສ່ືສານກັນ ແລະ 
     ວັນເວລາຂອງການຄ້າຂາຍສັດປ່າ. ມີວັນທີ ຫືຼ ຂ�ມູນສຳຄັນອ່ືນໆອີກບ�ທ່ີຕ້ອງໄດ້ເນ້ັນເພ່ືອຊ່ວຍໄອຍະການ?

     ຜູ່ທີ່ຈະອ່ານ/ຟັງການນຳສະເໜີຜົນການວິເຄາະແມ່ນໃຜ?
     ຈຳເປັນຈະຕ້ອງເຮັດໃຫ້ຫັຼກຖານເຂ້ົາໃຈງ່າຍຂ້ຶນ ຫືຼ ບ�? ເນ້ືອຫາປະເພດໃດທ່ີຈະ ຊ່ວຍໃຫ້ສາມາດສ່ືສານຜົນການວິເຄາະໄດ້ດີກວ່າ
     (ເຊ່ັນ ການໃຊ້ລະຫັດສີ, ຮູບສະແດງການວິເຄາະ, ກະດານເລ່ົາເລ່ືອງ)?

ເອກະສານຊ້ອນທ້າຍທີ 4: ໄທເວັນ (Thai WEN)
ທ່ານສາມາດຕິດຕ�ໜ່ວຍງານລຸ່ມນ້ີເພ່ືອຂໍຄວາມຊ່ວຍເຫືຼອໃນການຂະຫຍາຍການສືບສວນ-ສອບສວນຢູ່ປະເທດໄທ.
ເຄືອຂ່າຍການບັງຄັບໃຊ້ກົດໝາຍສັດປ່າຂອງປະເທດໄທ (Thai WEN)
• ພະແນກຊັບພະຍາກອນທຳມະຊາດ ແລະ ອາຊະຍາກຳສິ່ງແວດລ້ອມ (NED), ສຳນັກງານຕຳຫຼວດແຫ່ງຊາດໄທ
• ກົມອຸທະຍານແຫ່ງຊາດ, ການອະນຸລັກສັດປ່າ ແລະ ພືດພັນ (DNP)
• ຄະນະການປະຕິບັດງານສະເພາະກິດ Yieow Dong (YDTF) ຂອງ DNP
• ກົມປ່າໄມ້
• ກົມສືບສວນຄະດີພິເສດ ຂອງກະຊວງຍຸຕິທຳ
• ກົມພາສີໄທ
• ກົມກວດຄົນເຂົ້າເມືອງ ຂອງສຳນັກງານຕຳຫຼວດແຫ່ງຊາດໄທ
• ສະມາຄົມທະນາຄານໄທ (TBA)
• ສຳນັກງານປ້ອງກັນ ແລະ ປາບປາມການຟອກເງິນ (AMLO)
• ຄະນະກຳມະການປ້ອງກັນ ແລະ ປາບປາມການສ�ລາດບັງຫຼວງແຫ່ງຊາດ (NACC)
• ອົງການໄອຍະການສູງສຸດ ຂອງປະເທດໄທ
• ກົມການປົກຄອງ, ກະຊວງພາຍໃນ
• ອົງການຕຳຫຼວດສາກົນ ແລະ ອົງການຕຳຫຼວດອາຊຽນ
• ກອງທຶນສັດປ່າໂລກ (WWF)
• ອົງການ WJC
• ທີ່ປຶກສາດ້ານກົດໝາຍປະຈຳພາກພື້ນ, ກະຊວງຍຸຕິທຳຂອງສາຫະລັດ ອາເມລິກາ, ປະຈຳຢູ່ສະຖານທູດອາເມລິກາປະຈຳລາວ.
• ສະຖານທູດທີ່ກ່ຽວຂ້ອງ

ເອກະສານຊ້ອນທ້າຍທີ 5: ຕົວຢ່າງຂອງການວິເຄາະ
ໂທລະສັບທີ່ເປັນຫຼັກຖານ 
ການມີນັກວິເຄາະຂ�ມູນຂ່າວກອງທາງອາຍາ ແມ່ນຊັບພະຍາກອນທີ່ສຳຄັນຢ່າງຍິ່ງທີ່ຄວນພິຈາລະນາເພື່ອເສີມສ້າງຄວາມເຂັ້ມແຂງ
ໃຫ້ກັບການປະກອບສຳນວນຄະດີອາຊະຍາກຳສັດປ່າ, ໂດຍສະເພາະໃນຄະດີທີ່ຊັບຊ້ອນທີ່ກ່ຽວຂ້ອງກັບຂ�ມູນດິຈິຕອນ. ການດຶງຂ�
ມູນດິຈິຕອນຈາກຄອມພິວເຕີ ແລະ ໂທລະສັບໄດ້ ກາຍເປັນເລ່ືອງປົກກະຕິຫຼາຍຂ້ຶນ. ໃນເວລາດຽວກັນ, ການປະກອບຫັຼກຖານຈາກ
ຂ�ມູນດິຈິຕອນເພື່ອພິສູດຄວາມຜິດທາງອາຍາກໍໄດ້ກາຍເປັນສິ່ງທີ່ເຮັດເປັນປະຈຳໃນເວລາສືບສວນ-ສອບສວນ. ນັກວິເຄາະຂ�ມູນ
ກອງທາງອາຍາສາມາດລະບຸຜູ່ກະທຳຜິດຫຼັກ ແລະ ຮູບແບບການກໍອາຊະຍາກຳໃນຄະດີອາຊະຍາກຳສັດປ່າທີ່ຊັບຊ້ອນໄດ້.   

     ຫຼັກຖານອາດຈະມີຊ່ອງຫວ່າງຫຍັງບ�?
     ມີຊ່ອງຫວ່າງໃດບ�ໃນຫັຼກຖານທ່ີຈຳເລີຍສາມາດໃຊ້ມາໂຕ້ແຍ້ງໄດ້? ນອກນ້ັນ, ນັກວິເຄາະຍັງອາດຈະແນະນຳເຈ້ົາໜ້າທ່ີສືບສວນ
     -ສອບສວນ ຫືຼ ໄອຍະການກ່ຽວກັບວິທີປິດຊ່ອງຫວ່າງເຫ່ົຼານ້ັນ.

ເອກະສານຊ້ອນທ້າຍ 6: ຕົວຢ່າງຄຳຖະແຫຼງຜົນກະທົບ
ຕ�ຊະນິດພັນທີ່ຖືກເຄາະຮ້າຍ

ການນຳໃຊ້ຄຳຖະແຫຼງຜົນກະທົບຕ�ຊະນິດພັດທີ່ຖືກເຄາະຮ້າຍ (SVIS) ເຫັນວ່າໄດ້ຊ່ວຍໃຫ້ມີການປ່ຽນແປງໃນດ້ານການລົງໂທດ
ໃຫ້ມີຄວາມຮຸນແຮງທີ່ເໝາະສົມຫຼາຍຂຶ້ນໃນເຂດອຳນາດສານຕ່າງໆເຊັ່ນ: ຮົງກົງ ແລະ ອົດສະຕຣາລີ. 
ທ່ານສາມາດເບິ່ງຕົວຢ່າງໄດ້ໃນ :

• ມະຫາວິທະຍາໄລຮົງກົງ
   www.svis.law.hku.hk

• WWF

   www.greatermekong.panda.org

• Wildlife Justice Commission
   www.wildlifejustice.org




